
46 sparisjóði. Þegar því marki er náð, skal eigi heimilt að greiða hærri arð en sem 
10. júní nemur almennum innlánsvöxtum af sparifé, unz innborgað hlutafé ásamt varasjóði 

nemur 10% af innlánsfénu. 

9. gr. 
Bankanun skal heimilt í samræmi við tilgang sinn, sbr. Í. gr.: 
Að taka við innlögum með sparisjóðskjörum og í hlaupareikning. 
Að kaupa og selja víxla, tékka og aðrar ávísanir. 
Að veita lán gegn ábyrgð bæjar-, sýslu- og hreppsfélaga, að áskildu samþykki 
æðri stjórnarvalda. 
Að veita lán gegn veði eða sjálfskuldarábyrgð. 
Að kaupa og selja skuldabréf ríkis-, bæjar- eða sveitarfélaga eða önnur trygg 
og auðseljanleg verðbréf. Hlutabréf má bankinn ekki kaupa og selja nema í 
umboði annarra. 

6. Að annast öll önnur venjuleg bankastörf. 

v
i
 

N
I
 

10. gr. 
Bankinn skal eiga að minnsta kosti sem svarar 15% af innlánsfé með spari- 

sjóðskjörum í tryggum og auðseldum verðbréfum, svo sem ríkisskuldabréfum, 
bankavaxtabréfum Landsbanka Íslands eða öðrum jafntryggum verðbréfum. Verð- 
bréfaeign þessa skal hækka upp í allt að 20%, ef viðskiptamálaráðherra, að fengnum 
tillögum stjórnar bankans, telur þess þörf. Í stað verðbréfa má koma inneign Í 
Seðlabankanum. 

11. gr. , 
Bankinn skal njóta sömu sérréttinda og Landsbanka Íslands eru veitt í 46., 

48. og 50.—54. gr. laga nr. 63 21. júní 1957. 

12. gr. 
Lög þessi öðlast gildi þegar í stað. 
Bankinn tekur þó ekki til starfa fyrr en samþykktir hans og reglugerð hafa 

verið staðfestar af ráðherra og helmingur lofaðs hlutafjár hefur verið greiddur. 

Gjört að Bessastöðum, 10. júní 1960. 

Ásgeir Ásgeirsson. 
(L. S.) 

Gylfi Þ. Gíslason. 

47 LÖG 

MH. júní um tollvörugeymslur o. fl. 

Forseti ÍstanDs 
gjörir kunnugt: Alþingi hefur fallizt á lög þessi og ég staðfest þau með sam- 

þykki mínu: 

I. KAFLI 

Almennar tollvörugeymslur. 

1. gr. 

Ráðherra er heimilt að ákveða, að tollgæzlan stofni og reki almennar tollvöru- 
geymslur á höfnum, þar sem þess þykir þörf og húsakynni og aðrar aðstæður eru

til að reka slíkar geymslur. Í geymslum þessum lætur tollgæzlan þeim aðilum, er 47 
í 3. gr. getur, í té aðstöðu til að koma aðfluttum vörum í tollgeymslu. 

Ef sérstaklega stendur á, getur ráðherra heimilað sveitarfélögum, félögum eða 
einstaklingum að koma á fót og reka almenna tollvörugeymslu. Leyfi skal binda 
því skilyrði, að þeir aðilar, sem í 3. gr. getur, eigi þess kost að fá leigð afnot af 
geymslum með kjörum, sem ráðuneytið samþykkir. Ákvæði 9. og 10. greinar gilda 
um geymslur þessar. 

2. gr. 
Óheimilt er að setja í tollvörugeymslu samkvæmt þessum kafla vörur, sem inn- 

flutningur er bannaður á vegna sóttvarna, varna gegn alidýra- eða jurtasjúkdóm- 
um eða af öðrum öryggisástæðum. 

Í tollvörugeymslur, sem tollgæzlan rekur, er ennfremur óheimilt að setja efni, 
sem eru eldfim eða sprengihætta stafar af, eða vörur sem annars getur stafað hætta af 
fyrir tollvörugeymsluna eða vörur, sem þar eru geymdar. 

Að öðru leyti en því, er í 1. og 2. málsgrein getur, ákveður fjármálaráðherra 
með auglýsingu, hverjar vörur megi setja í tollgeymslu. 

3. gr. 
Með þeim takmörkunum, sem í 2. gr. segir, geta innflutningsverzlanir, iðnrekend- 

ur, útgerðarfyrirtæki og aðrir, sem svipaðra hagsmuna hafa að gæta í sambandi við 
innflutning, komið vörum í tollvörugeymslur þær, sem í þessum kafla greinir, án 
undanfarandi greiðslu tolla eða annarra aðflutningsgjalda. Vörur, sem settar eru í slík- 
ar geymslur, hljóta endanlega tollafgreiðslu, þegar þær eru fluttar úr geymslunni. Þó 
má senda vörur úr tollvörugeymslu til annarra tollhafna samkvæmt þeim reglum, 
sem gilda um flutning á ótollafgreiddum vörum innanlands. Einnig er heimilt að 
flytja vörur milli almennra tollvörugeymslna, eða úr slíkri geymslu í forðaseymslu 
samkvæmt IH. kafla, og í tollfrjálsar birgðageymslur samkvæmt 1. málsgrein 15. gr. 

Nú er innlent tollvörugjald, eða aðflutningsgjöld af erlendu hráefni, endur- 
greitt af innlendri iðnaðarvöru við útflutning hennar, og er þá heimilt að setja 
slíkar útflutningsvörur í tollvörugeymslur samkvæmt þessum kafla. Heimilt er að 
endurgreiða framangreind gjöld, þegar varan er komin í tollvörugeymsluna. 

Vöru, sem sett hefur verið í almenna tollvörugeymslu, skal tollafgreiða endan- 
lega innan eins árs frá því hún kom til landsins, nema fjármálaráðherra samþykki 
lengri frest. 

Ef um er að ræða vörur þær, er um getur í 2. mgr. þessarar gr., skal flytja þær 
úr landi innan eins árs frá því, er þær voru settar í tollvörugeymslu, að öðrum 
kosti ber að greiða af þeim þau gjöld, sem endurgreidd voru, þegar varan var flutt 
í geymslu. 

4. gr. 
Hver sá, er setur vörur í tollvörugeymslu, skal setja ríkissjóði tryggingu fyrir 

greiðslu opinberra skuldbindinga sinna, þar með talið seymslugjald eða leiga, ef 
tollgæzlan rekur geymsluna. Ráðherra ákveður fjárhæð og form slíkrar tryggingar. 

5. gr. 
Sá, sem óskar að koma vöru í tollvörugeymslu samkvæmt þessum kafla, skal 

afhenda tollstjóra innflutningsskýrslu um vöruna. Í skýrslunni skal greina: Eiganda 
vöru eða umráðamann, innflutningsfarartæki, farmskrárnúmer, tölu og tegund 
stykkja og merkingu þeirra. Ennfremur öll þau atriði, sem krafizt er í venjulegri 
tollinnflutningsskýrslu um vörumagn, verðmæti vöru og annað, sem máli skiptir 
um tollflokkun hennar og útreikning aðflutningsgjalda af henni. Skýrslunni skulu 
fylgja þau gögn til staðfestingar verðmæti, vörutegund og vörumagni, sem krafizt 

11. júní

47 er að fylgi venjulegum tollinnflutningsskýrslum. Í skýrslunni eða gögnum þeim, 
11. júní sem henni fylgja, skal koma greinilega fram, hvert er innihald hvers einstaks 

stykkis, sem sett er í tollgeymslu. 
Skýrslur og gögn samkvæmt 1. málsgrein þessarar greinar skulu lögð fram í 

tvíriti. Annað eintakið geymir tollstjóri í því umdæmi, þar sem varan er í geymslu. 
Hitt eintak skjalanna varðveita tolleftirlitsmenn þeir, sem hafa umsjón með vörzlu 
vörunnar. Sé varan flutt ótollafgreidd í annað tollumdæmi, skulu skjöl þessi send 
tollstjóra þar. 

6. gr. 
Ákveða má í reglugerð lágmark þess vörumagns, sem hverju sinni má setja í 

tollvörugeymslu eða taka úr henni. Ekki má þó leyfa, að vörur séu teknar úr venju- 
legum heildsöluumbúðum í tollvörugeymslu til að skipta þeim í smærri einingar til 
tollafgreiðslu. Heimilt skal þó að taka úr geymslu sýnishorn af vöru, þótt í smærri 
stil sé en hér var greint, samkvæmt reglum, sem um það verða settar. 

7. gr. 
Í reglugerð skulu sett ákvæði um birgðabókhald og aðra bókfærslu í sambandi 

við tollvörugeymslur. Á sama hátt skal setja reglur um tollafgreiðslu vara í toll- 
geymslu og færslu vara milli tollvörugeymslna. 

II. KAFLI 

Um tollfrjálsar forðageymslur. 

8. gr. 
Ráðherra getur leyft skipaútserðum og flugfélögum, sem eiga farartæki að stað- 

aldri í förum milli Íslands og annarra landa, að geyma vistir, útbúnað og annan 
forða fyrir þau farartæki í sérstökum geymslum án greiðslu aðflutningsgjalda. 

Ákvæði 1. mgr. taka ekki til veiðiskipa, sem sigla með eigin afla á erlendan 
markað. 

9. gr. 
Ekki má reka tollvörugeymslu samkvæmt þessum kafla í öðrum húsum en 

þeim, sem tollyfirvöld hafa samþykkt til þeirra nota. Slíkt samþykki verður því 
aðeins veitt, að hús séu traust og vel búin til geymslu á vörum. Gluggar og dyra- 
umbúnaður skal vera öruggt og þannig sett, að auðvelt sé að hafa eftirlit með allri 
umferð í geymslurnar og úr þeim. Úr tollvörugeymslu má aldrei vera innangengt 
til húsakynna, sem höfð eru til annarra nota. 

Skylt er þeim, sem tollvörugeymslu rekur, að leggja tollgæzlunni til endurgjalds- 

laust nægilegt og hæfilega búið athafnapláss til vöruskoðunar og annars eftirlits 
í hverri vörugeymslu og ennfremur þau áhöld og tæki, sem nauðsynleg eru til 
slíks eftirlits. 

Tollyfirvöld geta fyrirskipað, að vörur, sem eru í hæstu gjaldaflokkum eða 
eru að einhverju leyti vandgeymdar, megi aðeins geyma Í sérstaklega lokuðum 
rúmum innan tollvörugeymslnanna. 

Aldrei má geyma samtímis í sömu húsakynnum tollgeymsluvörur og annan 
varning. 

10. gr. 
Engar breytingar má gera á húsakynnum tollvörugeymslu né umbúnaði hennar 

nema að fengnu samþykki tollyfirvalda. 
Gangi húsakynni tollvörugeymslu svo úr sér, vegna skorts á viðhaldi eða annars, 

að þau fullnægja ekki lengur kröfum tollyfirvalda, geta þau bannað afnot þeirra,

unz úr hefur verið bætt. Verði geymsluhafi ekki við áskorun um að bæta úr því, 47 
sem aflaga hefur farið, innan hæfilegs tíma, má svipta hann leyfi til að reka toll- 11. júní 
vörugeymslu. 

11. gr. 
Í geymslur þær, er um ræðir í þessum kafla laganna, má setja vörur: a) sem 

fluttar eru inn í því skyni, b) sem keyptar eru hérlendis ótollafgreiddar og fluttar 
eru Í geymsluna úr almennri tollvörugeymslu samkvæmt Í. kafla eða úr vörugeyinslu 
skipa- eða flugfélags, sem hefur heimild til að geyma ótollafgreiddar vörur, c) úr 
birgðum skipa eða flugvéla geymsluhafa, d) innlendar framleiðsluvörur. 

Þegar heimilt er að endurgreiða innlent tollvörugjald eða aðflutningsgjöld af 
hráefni í iðnaðarvöru við útflutning, má einnig endurgreiða þessi gjöld, þegar vöru 
hefur verið komið í tollvörugeymslu samkvæmt þessum kafla. 

12. gr. 
Úr tollvörugeymslum samkvæmt þessum kafla má aðeins flytja vörur sem 

birgðaforða beint í farartæki, sem er í utanlandsferðum, enda séu vörurnar einungis 

notaðar í því farartæki. Þó getur ráðuneytið leyft endurútflutning eða endursend- 
ingu á þessum vörum. Ennfremur má, ef sérstaklega stendur á, svo sem að vörur 
liggi undir skemmdum, heimila tollafgreiðslu á þeim til neyzlu eða sölu innanlands, 
að fullnægðum lögboðnum innfluiningsskilyrðum. 

13. gr. 
Vörur úr tollvörugeymslum samkvæmt þessum kafla má senda í veg fyrir skip 

og önnur farartæki til annarra tollhafna, ef fylgt er þeim skilyrðum, sem tollyfir- 

völd setja hverju sinni um eftirlit og tryggilegan umbúnað við flutninginn. Undan- 
skilja má vissa vöruflokka slíkum flutningi. 

14. gr. 
Ákvæði 1. og 3. mgr. 2. gr., 4., 5. og 7. gr. laga þessara gilda og um tollvöru- 

geymslur samkvæmt þessum kafla, eftir því sem við á. Ákvæði 5. gr. um innflutn- 
ingsskýrslur og fylgiskjöl þeirra gilda þó ekki um skipsforða eða forða flugvéla, sem 
settur kann að verða í tollvörugeymslu. Ákvæði um innflutningsskjöl og tollmeð- 
ferð slíks forða skulu sett í reglugerð. 

Áfensisverzlun ríkisins og Tóbakseinkasala ríkisins seta, ef sérstaklega stendur 
á, heimilað, að vörur, sem einkasala þeirra nær til, séu settar í tollvörugeymslu sam- 

kvæmt þessum kafla. 

Ill. KAFLI 

Um toilfrjálsar verzlanir. 

15. gr. 
Ríkisstjórninni er heimilt að reka verzlanir með tollfrjálsar vörur, þar á meðal 

áfengi og tóbak, í flugstöðvum á Reykjavíkurflugvelli og Keflavíkurflugvelli. Birgðir 
þeirra verzlana má geyma í tollfrjálsum birgðageymslum, sem eingöngu eru ætlaðar 
til þeirra nota. 

Verzlunum samkvæmt 1. málsgrein er eingöngu heimilt að selja vörur sínar 
áhöfnum og farþegum millilandaflugvéla, sem eru að leggja af stað til útlanda, 
þannig að varan sé flutt undir tolleftirliti um borð í flugvélina. Fyrirskipa skal, að 
vörur þessar séu afhentar kaupanda í sérstaklega gerðum lokuðum umbúðum, sem 
kaupandi ber ábyrgð á, að viðlagðri refsingu, að ekki séu opnaðar fyrr en komið er 
út úr íslenzkri tolllandhelgi. Ennfremur er verzlunum þeim, sem hér um ræðir, 

A 23

47 heimilt að senda vörur sínar í pósti til viðtakenda búsettra erlendis samkvæmt 
11. júní reglum, er ráðherra setur. 

Verzlanir og vörugeymslur samkvæmt þessari grein eru háðar tolleftirliti, og 
gilda um vörugeymslurnar ákvæði 6., 7., 9., 10. gr. og 2. mgr. 11. gr. laga þessara, 
eftir því sem við á. 

Verzlanir og vörugeymslur á Keflavíkurflugvelli skulu lúta yfirstjórn ráðherra 
þess, er fer með utanríkismál. 

Ráðherra getur heimilað einkasölum ríkisins að selja skipum og flugvélum í 
utanlandsferðum vörur sínar sem neyzluforða tollfrjálst og samkvæmt sérstökum 
reglum um álagningu. Einkasölum skulu endurgreidd aðflutningsgjöld af þeim 
vörum, sem þannig eru seldar. 

IV. KAFLI 

Um flutningageymslur (transit-geymslur). 

16. gr. 
Heimila má skipaútgerðum og flugfélögum, sem reka millilandaferðir, að leggja 

hér á land vörur og geyma í sérstökum vörugeymslum án greiðslu aðflutnings- 
gjalda, meðan þær bíða hér endurútflutnings. Ákvæði 4., 7., 9. og 10. gr. laga þessara 
eiga við um tollvörugeymslur samkvæmt þessum kafla. Ráðherra getur undanþegið 
útgerðarfélög og flugfélög því að setja tryggingu skv. 4. gr. í sambandi við rekstur 
geymslu samkvæmt þessum kafla. 

17. gr. 
Þegar vara er sett í geymslu samkvæmt þessum kafla, skal gerð um hana inn- 

flutningsskýrsla, er greini innflutningsfarartæki, farmskrárnúmer, tölu, tegund og 
merkingu stykkja og ákvörðunarhöfn vörunnar. Skýrslan skal lögð fram í tvíriti til 
þeirra aðila, sem í 2. mgr. 5. gr. segir. 

Ef ástæða þykir til, getur tollstjóri eða tollgæzlumenn krafizt nánari skýrslna 
eða gagna um tegund, magn og verðmæti vöru, sem lögð er í geymslu samkvæmt 
þessum kafla. 

V. KAFLI 

Ýmis ákvæði. 

18. gr. 
Tollvörugeymslur þær, er um ræðir í I IV. kafla, skulu að jafnaði vera bæði 

undir lás geymsluhafa og lás og innsigli tollgæzlunnar. 
Tolleftirlitsmenn skulu hafa óhindraðan aðgang að vörugeymslum til rannsóknar 

og eftirlits. Þeir rannsaka vörur, sem fluttar eru í tollvörugeymslur og úr þeim, 
eftir því sem þurfa þykir til að staðreyna, að rétt sé frá skýrt um vörutegund og 
vörumagn. Þeim ber að gæta þess, að óviðkomandi mönnum sé ekki leyfð umferð 
um tollvörugeymslur, og hafa vald til að rannsaka allar vörur og muni, sem þar eru 
eða fluttir eru í geymslurnar eða úr þeim. Rannsóknarheimild þessi nær til leitar 
í hvers konar farartækjum, sem um geymslurnar fara eða flytja menn eða muni 
að þeim eða frá, svo og til leitar á mönnum, sem starfa við slíka flutninga, eru 
staddir í geymslunum eða eru á leið úr þeim. 

19. gr. 
Tollgæzlumenn geta, hvenær sem er, gert birgðatalningu í tollvörugeymslum og 

krafizt þess, að geymsluhafi leggi til þá aðstoð, sem þarf til að talning verði fram- 
kvæmd.



181 1960 

Geymsluhafi er skyldur til að sýna tolleftirlitsmönnum birgðabókhald sitt, hve- 47 
nær sem krafizt er. Hann og starfsmenn hans eru skyldir til að gefa tolleftirlits- 11. júní 
mönnum hverjar þær upplýsingar, sem þeir óska varðandi seymsluvörur, og veita 
þeim hvers konar aðstoð við eftirlitsstörf þeirra. 

20. gr. 
Óheimilt er að flytja vörur í tollvörugeymslu, nema fyrir liggi skriflegt leyfi 

tollstjóra í því umdæmi, þar sem tollvörugeymsla er. Ákvæði þetta gildir þó hvorki 
um vörur, sem fluttar eru í tollfrjálsa forðaseymslu úr birgðaforða skips eða flug- 
vélar, sbr. c-lið 11. gr., né um vörur, sem settar eru í flutningageymslur, samkvæmt 

ákvæðum TV. kafla. 

21. gr. 
Vörur má ekki flytja úr tollvörugeymslu, nema fyrir liggi skriflegt leyfi toll- 

stjóra í því umdæmi, þar sem tollvörugeymslan er. Ákvæði þetta gildir hvorki um 
vörur Í forðageymslum samkvæmt II. kafla, né um vörur, sem seldar eru úr verzlun- 

um þeim, er um ræðir í III. kafla. 

22. gr. 
Óheimilt er að neyta varnings, sem er í tollgeymslu, eða nota hann á annan 

hátt innan tollvörugeymslunnar. 
Brot segn ákvæðum 1. mgr. þessarar gr. varða refsingu samkv. 27. gr. Refsingu 

samkv. þeirri gr. varðar það einnig, ef farið er með tollgeymsluvörur andstætt því, 
sem ákveðið er í leyfi tollstjóra. 

23. gr. 
Við tollafgreiðslu á vörum úr tollvörugeymslu skal, um tollflokkun, greiðslu 

aðflutningsgjalda, fullnægingu innflutningsskilyrða og annarra opinberra fyrirmæla 
um aðfluttar vörur, fara eftir þeim reglum, sem í gildi eru, þegar fullnaðartoll- 
afgreiðsla fer fram. 

Aðflutningsgjöld miðast við það vörumagn, sem sett var í geymslu. 
Nú kemur fram óeðlileg rýrnun eða vöntun á vörum, sem settar hafa verið í 

tollvörugeymslu, og er geymsluhafi þá skyldur að greiða tolla og önnur aðflutnings- 
gjöld af því, sem vantar. 

24. gr. 
Gjald, sem geymsluhafa ber að greiða í ríkissjóð fyrir kostnað við tolleftirlit 

með tollvörugeymslu, skal ákveðið með reglugerð. Á sama hátt skulu ákveðin 
seymslugjöld fyrir vörur, sem geymdar eru í tollvörugeymslum, sem tollgæzlan 
rekur, eða gjald fyrir afnot slíkra seymslna. 

25. gr. 
Lögveð samkvæmt 28. gr. laga nr. 68 frá 1956, um tollheimtu og tolleftirlit, hvílir 

á vörum, sem settar eru í tollvörugeymslu, og nær það til allra gjalda til ríkissjóðs, 
einnig þeirra sem falla á vöruna í sambandi við tollgeymsluna, svo sem eftirlitsgjalds 
og geymslugjalds. 

26. gr. 
Fjármálaráðherra setur með reglugerð nánari ákvæði um framkvæmd laga 

þessara. 

27. gr. 
Brot á lögum þessum og reglum, sem settar eru samkvæmt þeim, varða sektum, 

svo og varðhaldi eða fangelsi, ef brot er stórvægilegt eða margitrekað. Fyrir tilraun til 
brots eða hlutdeild í því skal refsað sem fyrir fullframið brot. Upptaka á vöru

47 eða andvirði hennar, sem farið er með andstætt ákvæðum laga þessara, er heimil 
ll. júní samkvæmt 69. gr. almennra hegningarlaga. Ekki er það upptöku til fyrirstöðu, þótt 

annar sé eigandi vöru en sá, sem sekur hefur reynzt um brot á lögunum. 

28. gr. 
Sektir samkvæmt lögum þessum og reglum settum samkvæmt þeim, svo og 

upptæk verðmæti, renna í ríkissjóð. 

29. gr. 
Mál út af brotum á lögum þessum og reglum settum samkvæmt þeim skulu 

rekin að hætti opinberra mála. 

30. gr. 
Lög þessi öðlast þegar gildi. Jafnframt falla úr gildi lög nr. 58 frá 16. nóv. 1907, 

um tollvörugeymslu og tollgreiðslufrest, lög nr. 53 frá 5. júní 1958 og önnur laga- 
fyrirmæli, sem brjóta í bága við lög þessi. 

Gjört að Bessastöðum, 11. júní 1960. 

Ásgeir Ásgeirsson. 
(L. S.) 

Gunnar Thoroddsen. 

LÖG 
um breyting á lögum nr. 115 7. nóv. 1941, um Búnaðarbanka Íslands. 

Forseti ÍsLanDs 
gjörir kunnugt: Alþingi hefur fallizt á lög þessi og ég staðfest þau með sam- 

þykki mínu: 

1. gr. 
53. gr. laganna orðist svo: 
Fimm manna bankaráð fer með stjórn bankans. 
Sameinað Alþingi kýs bankaráðsmenn hlutbundinni kosningu til fjögurra ára í 

senn. Á sama hátt skal kjósa fimm varamenn, einn fyrir hvern aðalmann, er taki 
sæti í bankaráðinu í forföllum aðalmanns. Ráðherra skipar formann og varaformann 

bankaráðs úr hópi kjörinna aðalmanna eða varamanna, til fjögurra ára í senn. 
Ráðherra sá, sem fer með landbúnaðarmál, hefur umsjón bankans. Hann setur 

bankaráði og bankastjóra erindisbréf og ákveður laun bankaráðsmanna. 
Bankaráð skipar einn bankastjóra, aðalbókara og aðalféhirði. Heimilt er banka- 

ráði að fjölga bankastjórum í tvo, að fengnu samþykki ráðherra. 
Laun bankastjóra skulu ákveðin af bankaráði með samþykki ráðherra, en 

aldrei mega þau vera hærri en laun bankastjóra við Landsbanka Íslands. Sama 
gildir um eftirlaun handa fráförnum bankastjóra eða ekkju hans. 

2. gr. 
54. grein laganna orðist svo: 
Bankastjóri ræður aðra starfsmenn bankans en aðalbókara og aðalféhirði. 
Bankaráð ákveður laun starfsmanna, að fengnum tillögum bankastjóra.


